Aurefiskefest i Sunnfjord 2010

9 gram skilde tyngste og nest tygste.
Dramatisk kamp om gjevaste premiar på dei to siste dagane av Aurefiskefest i Sunnfjord. Tore Martinsen, Oslo ( under tv) vart vinnar av konkurransen i Movatnet fredag med ein flott aure på 731 gram, og hadde med det all mogleg grunn til å tru at han kunne gå heilt til topps totalt. Han vart likevel slått hårfint, med 9 gram av Terje Engevik, Førde (under th), som same kvelden fekk ein aure i Jølstravatnet på 740 gram. Terje Engevik vart dermed vinnar av kr.12.500.- for tyngste fisken, samt at han gjorde heile Jølster glad. 
Første vinnarfisk frå Jølstravatnet.
Dette var nemleg første gongen i løpet av dei 12 åra festen har vore arrangert at Jølstravatnet har fått fram vinnarfisken. Trøysta for Tore Martinsen var at han vann klassen ”Beste Bergensar eller anna utlending”. Premien her er middag for heile familien på ein av Sunnfjords beste restaurantar, Eldalstunet.
Premiar for 37.241 – Førde Sport største sponsor.
Det har i løpet av festen vore delt ut premiar til ein samla verdi av 37.241, og i tillegg til Eldalstunet og  deltakarane si påmeldingsavgift er det Førde Sport som er den store sponsoren slik dei har vore i samtlege 12 år.
8 gram skilde dei 3 beste i klassen tre tyngste samanlagt.
Klassen 3 tyngste samanlag vart vunnen av  Jan Ove Brede frå Førde.  Han v ar 6 gram føre nr.2 Terje Engevik, som igjen var 2 gram føre nr 3 Lars Kvammen.

Sjå reportasje frå premieutdelinga i Hestadgrend og dei andre fire stadane på sidene under her.

Tore Martinsen (tv) – 9 gram frå 12.500 kroner og bak vinnaren Terje Engevik.







Hestadgrend laurdag 7.august 2010:

Her i kvit skjorte samanlagtvinnaren,  Jan Ove Brede, Førde (th) fekk tre fiskar på til saman 1268 gram. 

Vinnarane av dagspremiar i Hestadgrend frå venstre: Nr. 2 Tore Styve, vinnaren Knut Even Hole, og Nr 3 Nils Arne Haukeland.

Viksdalen onsdag 4.august 2010:
85 deltakarar på opningskvelden i Viksdalen. 
Orførar Jenny Følling nytta høvet til å føreta offisiell opning av opprustinga av Vikja sentrum.

Som vanleg eit flott bord med mykje aure.

Vinnarane i dameklassen: Nr.1 (frå venstre) Britt Elin Brede, ein aure på 296 gram. Nr.2 Gunn Heimestøl 216 gram, Nr. 3 Frida Vallestad 214 gram.

Vinnarane i open klasse: Nr.1 Lars Kvammen 582 gram(i midten). Nr 2 Frank Rune Espeseth 494  (tv)
Nr.3 Jardar Følling 396.


Haukedalen Torsdag 5.august 2010:
81 deltakarar ein herleg kveld ved Haukedalsvatnet. 

Linn Mari Nilsen og bestefar Rolf Sande har vore med begge dei to første kveldane, og sammenlagt leiar bestefar med 448gram på sine to tyn gste, medan Linn Mari sine to tyngste på dei to første kveldane vog til sammen 378 gram.

Tre vinnarar i Haukedalen: Frå venstre Nr1. Jan Ove Brede frå Førde, 386 gram, 2. Kåre Wiik, Førde 356 gram, og 3. Tore Styve, 352 gram.

Speaker Anders Gjerland kunngjer resultata frå kveldens basketak i Haukedalen.

Magisk augustkveld ved Haukedalsvatnet når det ikkje lenger er junilyst.

Movatnet fredag 6.august 2010:

Tore Martinsen i midten vann i Movatnet med ein fin aure på 731 gram. Dette er altså 9 gram bak leiarfisken til Terje Engvik som vart teken i Jølster same kvelden.  Nr 2 i Movatnet, Gisle Andersen, Bergen 632 gram, og Nr.3 Jan Ove Brede, Førde 508 gram.

Sunnfjord Museum og Movatnet. Nokon plass bedre ?

Jølstravatnet fredag 6.aug 2010:

Terje Engvik(midten)  ligg godt an i kampen om den gjevaste premien med denne auren på 740 gram. Nr.2 i Jølster, Tore Styve (th) 500 gram, og nr 3. Rune Eide, 490 gram.

Kontrollør Kvammen måler lengda på fisken i lagkonkurransen.

Viksdalen 1 vann i klassen for lag, men denne gongen berre 19 cm før nr 2.
